
[bookmark: _Toc215583463]1	Rhagarweiniad

Mae’r Cynllun Darparu Tai Fforddiadwy (y Cynllun) yn egluro dull strategol Cyngor Bwrdeistref Sirol Conwy o gynyddu’r cyflenwad o dai fforddiadwy, sy’n canolbwyntio’n bendant ar gydweithio a darparu tai cymdeithasol addas a pharhaol sy’n bodloni safonau ansawdd Llywodraeth Cymru. Mae’n ategu’r Strategaeth Tai Lleol a Digartrefedd, gyda’r nod o sicrhau fod y cyflenwad o dai fforddiadwy yn bodloni’r anghenion lleol. 

Mae’r Cynllun yn manylu ynghylch amcanion allweddol i sicrhau y darperir tai fforddiadwy yng Nghonwy’n gyflym gan ymateb i anghenion amrywiol y cwsmeriaid. Mae’n canolbwyntio ar bedwar o brif feysydd: rhaglen grantiau cyfalaf Llywodraeth Cymru, safleoedd y mae’r Cyngor yn berchen arnynt, y sector preifat a pholisi tai. Mae pob maes yn cynrychioli grŵp budd-ddeiliaid allweddol sydd â heriau a chyfleoedd unigryw. Lluniwyd y Cynllun yn ddogfen ddeinamig a gaiff ei hadolygu a’i diwygio’n flynyddol yn unol â’r cynnydd a wneir, heriau a ddaw i’r amlwg a datblygiadau mewn polisi a deddfwriaeth. 

Mae’r Cynllun Gweithredu yn Atodiad 1 yn manylu ynghylch y camau a gymerir i weithredu’r Cynllun Darparu Tai Fforddiadwy. Mae’n sôn am weithgareddau, swyddogion cyfrifol, graddfeydd amser a’r canlyniadau a ddisgwylir ym mhob un o’r pedwar o brif feysydd. Offeryn ymarferol yw’r Cynllun Gweithredu i lywio’r hyn a gyflawnir, monitro cynnydd a sicrhau atebolrwydd ymhob maes gweithredu.

[bookmark: _Toc215583464]2	Amcanion Craidd ymhob Maes Ffocws

[bookmark: _Toc215583465]Maes Ffocws 1: Rhaglen Grantiau Cyfalaf Llywodraeth Cymru (Adeiladau Newydd a’r Stoc Bresennol)

Amcan: Defnyddio cyllid grantiau cyfalaf Llywodraeth Cymru i’r eithaf er mwyn cynyddu’r cyflenwad o dai fforddiadwy newydd a gwneud y gorau o’r stoc bresennol, sicrhau y bodlonir yr anghenion lleol am dai, sicrhau gwerth am arian a chynaladwyedd yn y tymor hir

Mae’r galw am dai fforddiadwy wedi tyfu’n fwy nag erioed o’r blaen mewn blynyddoedd diweddar ac nid yw’r cyflenwad yn bodloni hynny o bell ffordd, sy’n dangos fod angen cynyddu’r cyflenwad o dai fforddiadwy newydd ac ymyrryd er mwyn defnyddio tai presennol yn well. 

Yn y maes hwn, canolbwyntir ar y materion canlynol:

· Manteisio i’r eithaf ar gyfleoedd am grantiau a chyllid i ddarparu tai’n gyflymach
· Monitro data a thueddiadau i ragweld y galw am wasanaethau yn y dyfodol
· Cysoni blaenoriaethau â rhai landlordiaid cymdeithasol
· Manteisio ar gyfleoedd i ail-ddynodi ac adnewyddu tai presennol er mwyn bodloni’r anghenion.

[bookmark: _Toc215583466]Maes Ffocws 2: Safleoedd y mae’r Cyngor yn berchen arnynt

Amcan: Defnyddio tir ac asedau segur sy’n eiddo i’r Cyngor i ddarparu tai fforddiadwy

Nodwyd bod prinder tir addas ar gyfer datblygu tai yn rhwystr rhag cynyddu’r cyflenwad o dai fforddiadwy ac mae llawer o safleoedd yn anaddas oherwydd diffyg isadeiledd a heriau gyda’r ddaearyddiaeth leol. Mae’r maes hwn yn tanlinellu ymrwymiad y Cyngor i wneud y defnydd gorau o’i asedau i fodloni’r anghenion lleol am dai a hybu cymunedau cynaliadwy.

[bookmark: _Toc215583467]Maes Ffocws 3: Llety Sector Preifat

Amcan: Rhoi cynlluniau wedi’u targedu ar waith er mwyn gallu defnyddio tai sector preifat fel tai fforddiadwy ac ehangu’r dewis o dai i bobl sydd eu hangen

Mae mynediad at dai fforddiadwy yn y sector preifat yn dal yn dra heriol ledled Conwy. Yn ôl yr Asesiad o’r Farchnad Dai Leol yn 2025, mae rhenti a phrisiau tai wedi dal i gynyddu gan roi cryn bwysau ar aelwydydd sydd am gael tai sicr a fforddiadwy, yn enwedig pobl ifanc, pobl yn byw ar eu pennau’u hunain a theuluoedd mawr. Yn sgil hynny, mae’r Cyngor yn cydnabod fod angen ymchwilio i ddulliau dyfeisgar o ddefnyddio tai sector preifat fel tai fforddiadwy, gan helpu i bontio’r bwlch rhwng y galw am dai a’r cyflenwad.

[bookmark: _Toc215583468]Maes Ffocws 4: Polisïau a Gweithdrefnau

Amcan: Sicrhau fod polisi dyrannu tai Conwy’n gadarn ac effeithiol ac yn darparu mynediad teg, tryloyw a chyson at dai fforddiadwy, gan roi blaenoriaeth i’r rhai hynny â’r anghenion mwyaf a chyfrannu at ddatblygu cymunedau cytbwys a chynaliadwy

Mae angen adolygu’r polisi dyrannu tai i sicrhau y cydymffurfir â pholisi a deddfwriaeth Llywodraeth Cymru. Yn y maes hwn, canolbwyntir hefyd ar drefniadau ar gyfer gweithio mewn partneriaeth i greu cynllun dyrannu tai cyfoes a chyd-gysylltiedig ar gyfer rhanbarth gogledd Cymru. System sy’n rhoi gwell profiad i gwsmeriaid ac yn rhoi mwy o ddewis, cysondeb a rheolaeth i bobl. Mae’r bartneriaeth yn bwriadu cyflawni gwell gwerth am arian drwy atgyfnerthu trefniadau rhanbarthol, arfer dulliau digidol dyfeisgar ac ymyrryd ac atal yn gynt. Bydd y bartneriaeth yn dal i fonitro cydymffurfiaeth ac ymrwymiad y partneriaid at ddarparu mynediad teg a chyson at dai fforddiadwy.

[bookmark: _Toc215583469]3	Adnoddau

[bookmark: _Toc215583470]Staff

Bydd tri o dimau’n gweithredu’r Cynllun hwn: Strategaeth Tai, Ailgartrefu Cyflym a Phartneriaethau Tai. 

[bookmark: _Toc215583471]Tir y Cyngor

Clustnodwyd tri o safleoedd i’w datblygu yn y flwyddyn ariannol hon.

[bookmark: _Toc215583472]Cynllun Prydlesu Llywodraeth Cymru

Dyrennir grant gwerth £185,000 i sicrhau 37 o unedau ar gyfer portffolio Cynllun Prydlesu Cymru.

[bookmark: _Toc215583473]Gweithio mewn Partneriaeth

Gweithredir y Cynllun ar sail ymrwymiad at gydweithio a dyfeisgarwch.

Cefnogir Landlordiaid Cymdeithasol Cofrestredig i sicrhau cyllid cyfalaf gan Lywodraeth Cymru i adnewyddu’r stoc bresennol, caffael a datblygu tai cymdeithasol i fodloni anghenion penodol a nodwyd yn y Prosbectws Tai: Prosbectws Tai Lleol Conwy Ebrill 2025.

[bookmark: _Toc215583474]4	Monitro Llwyddiant

Mesurir llwyddiant y Cynllun drwy gyfuniad o ddangosyddion meintiol ac ansoddol sy’n gyson â blaenoriaethau Llywodraeth Cymru ac amcanion strategol y Cyngor fel y’u nodir yn adran dau.

[bookmark: _Toc215583475]Dangosyddion Perfformiad Allweddol

Mesurir cynnydd yn ôl y Dangosyddion Perfformiad Allweddol a ganlyn:

· Hawlio’r Grant Tai Cymdeithasol 
· Targed: gwario’r swm a ddyrennir i gyd
· Hawlio Grant y Rhaglen Gyfalaf ar gyfer Llety Dros Dro 
· Targed: gwario’r swm a ddyrennir i gyd
· Targed: Cais llwyddiannus am lithriant
· Cais llwyddiannus am gyllid grant ychwanegol
· Hawlio Grant Cynllun Prydlesu Cymru 
· Targed: 37 o unedau eiddo 
· Targed: Cais llwyddiannus am lithriant
· Cynyddu’r cyflenwad o dai fforddiadwy drwy gynlluniau grantiau Llywodraeth Cymru
· Targed: 173 o unedau tai cymdeithasol
· Targed: 9 o unedau tai canolradd
· Targed: 37 o unedau sector preifat drwy’r cynllun prydlesu
· Cydymffurfio â’r Polisi Dyrannu Tai Cymdeithasol
· Targed: 100% o ddyraniadau’r holl sefydliadau sy’n bartneriaid yn cydymffurfio â’r polisi
· Targed: Gostyngiad o 10% ym mand 1 
· Targed: Gostyngiad o 10% yn nifer yr aelwydydd ar y rhestr aros am dai.

Defnyddir Dangosyddion Perfformiad Allweddol i gymharu perfformiad ag awdurdodau lleol eraill â’r perfformiad yng Nghonwy yn y gorffennol.

[bookmark: _Toc215583476]Gweithio mewn Partneriaeth

Mae cydweithio’n effeithiol yn hanfodol wrth weithredu’r Cynllun. Mesurir llwyddiant ar sail:

· Nifer y partneriaethau sydd ar waith
· Effaith y gweithio mewn partneriaeth
· Unrhyw wersi a ddysgwyd.

[bookmark: _Toc215583477]Cyfathrebu

Cesglir data i arfarnu mor hygyrch yw’r gwasanaeth gan roi sylw i gyfranogiad digidol ac uniongyrchol.

· Ar gyfer Cyfranogiad digidol, adolygir gwybodaeth ddadansoddol am wefannau, gan gynnwys nifer yr adegau yr edrychir ar we-dudalennau a’r ffurflenni cyswllt a gyflwynir ar-lein
· Ar gyfer Cyfranogiad uniongyrchol, adolygir ymholiadau dros y ffôn, gohebiaeth ysgrifenedig a chyfarfodydd wyneb yn wyneb.

[bookmark: _Toc215583478]5	Gweithredu a Llywodraethu

Gweithredir y Cynllun Darparu Tai Fforddiadwy’n llwyddiannus gyda chefnogaeth y Gweithgor Tai Fforddiadwy, sy’n bartneriaeth o fudd-ddeiliaid allweddol ym maes tai a thimau tai, gofal cymdeithasol, cynllunio ac adfywio’r Cyngor. Bydd y grŵp yn cwrdd bob tri mis i gydlynu’r gweithgareddau, rhannu arferion gorau a monitro’r cynnydd yn y pedwar o feysydd ffocws.

Er mwyn sicrhau tryloywder ac atebolrwydd, cyflwynir adroddiad blynyddol ynglŷn â’r cynnydd wrth weithredu’r Cynllun i’r Bwrdd Tai a Digartrefedd. Bydd hwnnw’n cynnwys y wybodaeth ddiweddaraf ynghylch:

· Dangosyddion perfformiad allweddol y gwasanaeth
· Y canlyniadau a gyflawnwyd ymhob maes ffocws, gan gynnwys gweithio mewn partneriaeth.

Mae’r drefn lywodraethu hon yn sicrhau bod y Cynllun yn gyson â blaenoriaethau strategol, yn cyflawni canlyniadau mesuradwy ac yn rhoi gwerth am arian. 

	Maes
	Cam Gweithredu
	Allbwn
	Canlyniadau
	Swyddog Cyfrifol
	Graddfa Amser

	1
	Adolygu a diwygio’r Asesiad o’r Farchnad Dai Leol i sicrhau ei fod yn adlewyrchu’r anghenion presennol am dai ac yn gyson â chyfarwyddyd diweddaraf Llywodraeth Cymru
	Cyhoeddi Asesiad diwygiedig o’r Farchnad Dai Leol
	Cynorthwyo â chynllunio strategol ar gyfer tai a rhoi’r sail ar gyfer cynlluniau cyfalaf
	Swyddog Tai Fforddiadwy
	Adolygu erbyn 31 Mawrth 2027 a chyhoeddi fersiwn diwygiedig erbyn 31 Mawrth 2029

	
	Adolygu a diwygio’r Prosbectws Tai Lleol i sicrhau ei fod yn adlewyrchu’r anghenion presennol am dai a’r blaenoriaethau strategol
	Prosbectws Tai Lleol diwygiedig
	Bydd Landlordiaid Cymdeithasol Cofrestredig yn ei ddefnyddio i ddatblygu cynlluniau tai sy’n bodloni’r anghenion lleol am dai 
	Swyddog Tai Fforddiadwy
	Mai 2026

	
	Mewn partneriaeth â Landlordiaid Cymdeithasol Cofrestredig, datblygu cyfres o gynlluniau cyflawnadwy sy’n barod i’w hariannu drwy’r Grant Tai Cymdeithasol neu raglenni cyfalaf eraill
	Cwrdd â Landlordiaid Cymdeithasol Cofrestredig bob chwe wythnos

Gwario’r cyllid grant cyfalaf i gyd a medru sicrhau unrhyw gyllid ychwanegol sydd ar gael

Cyflawni’r targed ar gyfer darparu tai fforddiadwy
	Cyfathrebu’n glir a rheolaidd â Landlordiaid Cymdeithasol Cofrestredig

Bodloni anghenion am dai’n gyflym


	Rheolwr Strategaeth Tai
	Bob tri mis

	
	Sefydlu fforwm i reoli asedau ar y cyd â Landlordiaid Cymdeithasol Cofrestredig er mwyn rhannu data, blaenoriaethau a gwybodaeth am raglenni buddsoddi arfaethedig

Landlordiaid Cymdeithasol Cofrestredig yn mapio’r stoc bresennol a nodi unrhyw asedau segur sy’n addas i’w hadnewyddu neu’u rhoi at ddiben arall
	Cwrdd â Landlordiaid Cymdeithasol Cofrestredig bob tri mis

Cynyddu’r cyflenwad o dai fforddiadwy


	Cyfathrebu’n glir a rheolaidd â Landlordiaid Cymdeithasol Cofrestredig

Llai o dai cymdeithasol gwag, defnyddio’r stoc bresennol yn well a manteisio i’r eithaf ar grantiau sydd ar gael

	Rheolwr y Gwasanaethau Tai 
	Bob tri mis

	2
	Defnyddio’r Gweithgor Tai Fforddiadwy’n fodd o leihau’r rhwystrau rhag datblygu tai fforddiadwy a’u prosesu’n gyflym drwy’r drefn Gynllunio
	Cyfarfodydd bob tri mis 

Cynyddu’r cyflenwad o dai fforddiadwy

	Cyflymu’r cyflenwad o dai fforddiadwy
	Rheolwr Strategaeth Tai
	
Bob tri mis

	3
	Adolygu fframwaith cyflawni Cynllun Prydlesu Cymru i sicrhau y sefydlir y gweithdrefnau mewnol iawn ar gyfer asesu eiddo, llunio cytundebau prydlesu a meithrin cyswllt â landlordiaid
	Gwario grant Cynllun Prydlesu Cymru i gyd

Cyflawni’r targed o ddarparu 37 o unedau sector preifat newydd drwy’r cynllun prydlesu
	Meithrin mwy o gyswllt â landlordiaid
	Rheolwr Partneriaeth Tai
	Mai 2026

	
	Lansio ymgyrch gyfathrebu wedi’i thargedu er mwyn hyrwyddo Cynllun Prydlesu Cymru ac unrhyw gynlluniau eraill sy’n berthnasol yn ystod y flwyddyn
	Diwygio gwe-dudalennau’r Cyngor


	Meithrin mwy o gyswllt â landlordiaid
	Rheolwr Partneriaeth Tai
	Mai 2026

	
	
	Cynnal dau o fforymau landlordiaid ac asiantaethau gosod tai 
	
	Rheolwr Partneriaeth Tai
	Mehefin 2026 
Rhagfyr 2026

	
	
	Bwletin landlordiaid

	
	Rheolwr Partneriaeth Tai
	Mehefin 2026
Rhagfyr 2026

	
	Darparu mwy o ddewisiadau tai i aelwydydd ar incwm isel drwy ddatblygu cynlluniau newydd / ffyrdd o gymell landlordiaid i hybu fforddiadwyedd, diogelwch a chefnogaeth yn y sector rhentu preifat

Monitro gweithrediad cynlluniau newydd i sicrhau y dysgir gwersi’n barhaus
	Tenantiaethau newydd mewn tai rhent yn y sector preifat

	
	Rheolwr Partneriaeth Tai
	Bob tri mis

	4
	Defnyddio canlyniadau’r adolygiad o’r polisi dyrannu tai’n sail ar gyfer llunio polisi newydd sy’n gyson â’r ddeddfwriaeth gyfredol, yn adlewyrchu arferion gorau ac yn bodloni’r anghenion lleol am dai
	Cyhoeddi polisi dyrannu tai diwygiedig
	Mae dyraniadau tai’n cydymffurfio â’r polisi a deddfwriaeth berthnasol 
	Rheolwr Addasiadau ac Ailgartrefu Cyflym 
	Mai 2026

	
	Datblygu a gweithredu fframwaith i fonitro ac arfarnu cydymffurfiaeth yn rheolaidd yng nghyswllt y polisi dyrannu tai a’r holl dimau a phartneriaid sy’n berthnasol
	100% o ddyraniadau’r holl sefydliadau sy’n bartneriaid yn cydymffurfio â’r polisi

Gostyngiad o 10% ym mand 1

Gostyngiad o 10% yn nifer yr aelwydydd ar y rhestr aros am dai
	Mae dyraniadau tai’n gyson ac yn unol â’r polisi a gytunwyd

Cyfathrebu’n glir a rheolaidd â’r holl dimau a phartneriaid sy’n berthnasol 
	Rheolwr Addasiadau ac Ailgartrefu Cyflym 
	Bob tri mis

	
	Gweithio mewn partneriaeth â Landlordiaid Cymdeithasol Cofrestredig i hyrwyddo cyfleoedd i denantiaid mewn tai sy’n rhy fawr neu’n rhy fach iddynt gael tai o’r maint iawn
	Gostyngiad o 10% ym mand 1

	Gwneud y defnydd gorau o’r stoc tai presennol a hyrwyddo gwell iechyd a lles
	Rheolwr Addasiadau ac Ailgartrefu Cyflym 
	Bob tri mis

	
	Datblygu a gweithredu protocol ar y cyd â’r Gwasanaethau Plant er mwyn ystyried mynediad at lety addas i bobl ifanc sy’n gadael gofal yr awdurdod lleol a phlant digwmni sy’n ceisio lloches
	Protocol ar waith
	Cyfathrebu’n glir a rheolaidd â’r holl dimau a phartneriaid sy’n berthnasol

	Rheolwr Addasiadau ac Ailgartrefu Cyflym 

	Mehefin 2026

